
Cloisfidh tú cúigear ag caint faoin gcineál lóistín a bhí acu ar laethanta saoire. Meaitseáil an cainteoir leis an bpictiúr ceart.

Cén cineál lóistín?
Na briathra (A)

1. Seo thíos an méid a dúirt Séamus agus Áine. Léigh an dá shliocht agus cuir líne faoi na briathra san aimsir chaite. 

a. Séamas: Bhí mé sa Fhrainc ar laethanta saoire anuraidh le cúpla cara. D’fhan mé in óstán beag cois farraige. Bhí sé go hálainn ar fad. Chuaigh mé ag snámh gach lá agus d’ith muid i mbialanna deasa gach oíche.

b. Áine: Chaith mé coicís sa Spáinn le mo thuismitheoirí. D’fhan muid in árasán gar do Barcelona. Bhí sé ceart go leor ach b’fhearr liom dul go dtí óstán an bhliain seo chugainn. Chuaigh muid go Barcelona cúpla uair ach chaith muid an chuid is mó den am ag snámh san fharraige nó sa linn snámha agus ag siúl faoin tuath.

Anois, léigh an dá shliocht amach do do pháirtnéir. Beidh air na briathra a scríobh síos. Ansin, léifidh do pháirtnéir a dhá shliocht amach duitse agus beidh ortsa na briathra a chloiseann tusa san aimsir chaite a scríobh síos. 

	Daithí 
	Michelle

	

	



2. Tá abairtí nach bhfuil críochnaithe agat thíos agus tá críoch na n-abairtí ag do pháirtnéir. Léigh amach tús na n-abairtí. Beidh ar do pháirtnéir an deireadh cuí a roghnú óna liosta. Éist leis agus scríobh deireadh na n-abairtí sna bearnaí. 

a. Bhí a lán ____________________________________.
b. Chuaigh mé go dtí ____________________________.
c. Chuaigh mé ag _______________________________.
d. D’fhan mé  __________________________________.
e. Chuaigh mé go ______________________________.
f. Chaith mé __________________________________.

3. Roghnaígí ord ceart na n-abairtí le chéile anois. Athscríobhaigí an t-ord sa ghreille.

	1
	2
	3
	4
	5
	6
	7

	b
	
	
	
	
	
	


Cén cineál lóistín?
Na briathra (B)

1. Léifidh do pháirtnéir a dhá shliocht amach duit agus beidh ort na briathra a chloiseann tú san aimsir chaite a scríobh síos. 

	Séamus
	Áine

	

	



Seo thíos an méid a dúirt Daithí agus Michelle. Léigh an dá shliocht agus cuir líne faoi na briathra san aimsir chaite. 

a. Daithí: Bhí mé san Iodáil le mo dheirfiúr. D’fhan muid i mbrú i mbaile beag in aice leis an Róimh. Bhí an brú ceart go leor, ar a laghad bhí sé ciúin agus glan.

b. Michelle: Chaith mé féin agus mo chara Anna seachtain sa Ghréig cúpla mí ó shin. D’fhan muid i dteach lóistín agus bhí sé an-deas ar fad. Bhí bean an tí cairdiúil go leor. Chuaigh mé ag snámh gach lá agus chuaigh muid chuig bialanna deasa agus chuig na tithe tábhairne san oíche.

Anois, léigh an dá shliocht amach do do pháirtnéir. Beidh airsean na briathra a scríobh síos. 

2. Tá abairtí nach bhfuil tús leo agat thíos agus tá tús na n-abairtí ag do pháirtnéir. Léifidh do pháirtnéir tús na n-abairtí amach. Beidh ortsa an deireadh cuí a roghnú ón liosta thíos. Éist leis agus scríobh tús na n-abairtí sna bearnaí. 

a. _______________________________snámh gach lá.
b. ____________________________ An Spáinn i mbliana.
c. __________________________________in óstán deas.
d. __________________________________coicís ann.
e. ______________________________ Nerja.
f. ____________________________________áiseanna ann.

3. Roghnaígí ord ceart na n-abairtí le chéile anois. Athscríobhaigí an t-ord sa ghreille.

	1
	2
	3
	4
	5
	6
	7

	b
	
	
	
	
	
	


Treoracha don mhúinteoir


Cén cineál lóistín?		 				       Éisteacht 


Le múineadh

Eolas a lorg agus a thabhairt faoi lóistín.


Moltaí

1. Tabhair cóip den bhileog Cén cineál lóistín? do gach duine de na foghlaimeoirí agus léigh na treoracha atá ag barr na bileoige leo. 

· Abair leo go mbeidh siad ag éisteacht le cúigear ag caint faoin lóistín a bhí acu agus iad ar a laethanta saoire. 

· Tabhair nóiméad dóibh leis na hainmneacha a léamh agus le féachaint ar na híomhánna. 

· Seinn an mhír cúpla uair. Ceartaigh an ghníomhaíocht ansin. Iarr ar na foghlaimeoirí freagraí mar seo a thabhairt:
D’fhan Séamas i(n)...
D’fhan Daithí i(n)...

· Roinn an rang i mbeirteanna. Tabhair cóip den bhileog Cén cineál lóistín? Na briathra (A) d’fhoghlaimeoir amháin (Duine A) i ngach grúpa agus tabhair cóip den bhileog Cén cineál lóistín? Na briathra (B) don fhoghlaimeoir eile (Duine B). 

· Mínigh na treoracha a bhaineann le ceist 1 atá ag barr na bileoige do na foghlaimeoirí. Léifidh an bheirt acu an dá shliocht ar a mbileoga agus cuirfidh siad línte faoi na briathra san aimsir chaite. 

· Téigh timpeall an ranga ag féachaint ar a gcuid oibre. Ceartaigh aon bhotúin a thugann tú faoi deara. Má thagann botúin choitianta chun cinn, téigh siar ar na pointí sin leis an rang ina iomláine. 

· Léifidh Duine A a dhá shliocht amach do Dhuine B ar dtús. Beidh ar Dhuine B na briathra san aimsir chaite a chloiseann sé a scríobh síos sna spásanna cuí. Ansin, léifidh Duine B a dhá shliocht amach do Dhuine A. Beidh ar Dhuine A na briathra san aimsir chaite a chloiseann sé a scríobh síos sna spásanna cuí. 

· Téigh timpeall an ranga ag éisteacht leis na foghlaimeoirí agus ceartaigh aon bhotúin a thugann tú faoi deara, go háirithe ó thaobh foghraíochta de. 

· Ceartaigh an ghníomhaíocht trí iarraidh ar fhoghlaimeoirí éagsúla na briathra a bhreac siad síos a sholáthar. 

· Mínigh na treoracha a bhaineann le ceist 2 do na foghlaimeoirí. Níl ach leath abairtí ar gach bileog. Tá tús na n-abairtí ag Duine A agus tá deireadh na n-abairtí ag Duine B. Léifidh Duine A tús na n-abairtí amach, ceann ar cheann, agus beidh ar Dhuine B an deireadh oiriúnach a roghnú do gach ceann acu. Scríobhfaidh Duine A deireadh na n-abairtí sna háiteanna cuí agus scríobhfaidh Duine B tús na n-abairtí sna háiteanna cuí. 

· Siúil timpeall an ranga ag éisteacht leis na foghlaimeoirí. Ceartaigh aon bhotúin a thugann tú faoi deara, go háirithe ó thaobh foghraíochta de. 

· Ceartaigh an ghníomhaíocht trí iarraidh ar fhoghlaimeoirí éagsúla abairtí a léamh amach ina n-iomláine. Ceartaigh aon bhotúin a thagann chun cinn. 

· Mínigh na treoracha a bhaineann le ceist 3. Ag obair lena bpáirtnéirí, caithfidh na foghlaimeoirí na habairtí a-f ó cheist 2 a scríobh san ord ceart sa ghreille, de réir mar a thiocfaidís aníos i ngnáth-chomhrá. Tá an chéad cheann déanta mar eiseamláir. 

· Ceartaigh an ghníomhaíocht trí iarraidh ar fhoghlaimeoirí éagsúla na habairtí a léamh amach san ord ceart.
Moltar an ghníomhaíocht a nascadh leis an mbileog An Aimsir (Labhairt). 

Freagraí
Cén cineál lóistín? Na briathra (A) (B)
Ceist 2 & 3

1. Chuaigh mé go dtí An Spáinn i mbliana.
2. Chuaigh mé go Nerja.
3. Chaith mé coicís ann.
4. D’fhan mé in óstán deas.
5. Chuaigh mé ag snámh gach lá.
6. Bhí a lán áiseanna ann.
 
(Moltar an t-ord seo ach tá solúbthacht ann maidir le habairt nó dhó)
Script
1. Séamas: Bhí mé sa Fhrainc ar laethanta saoire anuraidh le cúpla cara. D’fhan mé in óstán beag cois farraige. Bhí sé go hálainn ar fad. Chuaigh mé ag snámh gach lá agus d’ith muid i mbialanna deasa gach oíche.
2. Daithí: Bhí mé san Iodáil le mo dheirfiúr. D’fhan muid i mbrú i mbaile beag in aice leis an Róimh. Bhí an brú ceart go leor, ar a laghad bhí sé ciúin agus glan.
3. Peadar: Bhí mé in Albain leis na páistí ansin le gairid. D’fhan muid i gcarbhán i láthair champála an-mhaith – bhí bialann, siopa agus linn snámha ann fosta agus go leor áiseanna eile do na páistí.
4. Áine: Chaith mé coicís sa Spáinn le mo thuismitheoirí. D’fhan muid in árasán gar do Bharcelona. Bhí sé ceart go leor ach b’fhearr liom dul go dtí óstán an bhliain seo chugainn. Chuaigh muid go Barcelona cúpla uair ach chaith muid an chuid is mó den am ag snámh san fharraige nó sa linn snámha agus ag siúl faoin tuath.
5. Michelle: Chaith mé féin agus mo chara Anna seachtain sa Ghréig, cúpla mí ó shin. D’fhan muid i dteach lóistín agus bhí sé ana dheas ar fad. Bhí bean an tí cairdiúil go leor. Chuaigh mé ag snámh gach lá agus chuaigh muid chuig bialanna deasa agus chuig na tithe tábhairne san oíche.

